
今年中電透過「中電社區節能基金」撥款6,000萬港元，再度推出「中電
消費券計劃」，向約60萬戶合資格嘅低用電量家庭*，以及享有長者電費
優惠嘅客戶，每戶送贈總值100港元嘅消費券，推動公眾節能減碳之餘，
促進本地消費，加快經濟增長，同時支援弱勢社群。 

有關消費券嘅派發安排，已經喺中電網頁公布。本年度將會派發「電子
券」。合資格低用電量客戶將獲得100港元電子券，中電已經喺3月初起
以郵寄或電郵形式將消費券嘅領取方法通知相關客戶。而長者電費優惠
客戶將會喺3月底起分批收到100港元實體券，預計4月中前完成派發。

受惠客戶可以喺2026年3月27日起至10月31日，到中電「度度賞」獎賞平
台購物，或者喺參與計劃嘅商舖消費時當做現金使用。參與計劃實體近
4,000間，涵蓋唔同類型嘅食肆、零售商店、電器店、洗衣店、理髮店、
藥房同社企零售商店。 

* 低用電量意指2025年全年6期電費賬單（兩個月一期）嘅總用電量為2,400度
或以下。

收音機節目傳嚟一把把天真爛漫嘅聲音，究竟呢班小DJ做緊乜？    

原來呢班小朋友喺參加咗由中電 x 綠惜地球 x 新城廣播舉辦嘅中電
「童」聲講環保廣播比賽，佢哋用聲音同創意製作嘅廣播節目，唔單
止帶大家了解「氣候變化」、「低碳生活」同「可再生能源」三大環
保議題，同時亦係從47間小學、超過100支隊伍脫穎而出嘅作品。 

一班小DJ創作咗唔少天馬行空嘅情節，將複雜嘅環保議題深入淺出，用
真摯嘅聲音提醒大家，環保可以由日常生活中開始，每一個小改變，加
起嚟就可以為地球帶嚟大改變。  

嚟自聖公會奉基千禧小學嘅學生，以茶餐廳為背景，用趣味十足嘅互動
對話，帶領聽眾認識極端天氣對生活嘅影響，成功奪得氣候變化組別冠
軍；而嚟自仁濟醫院羅陳楚思小學嘅兩組學生更奪得可再生能源組別，
同埋低碳生活組別嘅冠軍，成為大贏家。創作《微藻的綠色奇蹟》嘅三
位得獎同學，唔止由資料搜集、撰稿、錄音一手包辦，佢哋仲做埋實
驗，證實微藻可以用嚟發電，真係實至名歸！  

大家好，又係我哋「智慳識檢」家庭呀！由今個月起，都會由我哋為
大家帶嚟各種慳電小貼士，請多多指教！呢排又到回南天，今次就等
我「智慳識檢」嘅慳媽，同大家講吓選購同使用抽濕機嘅慳電小貼士
啦！ 

注意能源標籤、能源效率及抽濕量 

選購抽濕機嗰陣，首先應參考產品上能源標籤標示，聰明嘅大家當然會
首選一級能源標籤嘅抽濕機啦。如果屬於同一級別，就可以進一步比較
佢哋嘅能源效率同抽濕量等等。抽濕量愈高，代表抽濕速度愈快;喺同一
抽濕量下，能源效率愈高代表愈慳電。 

居住面積及環境 

如果居住面積較大或者環境較潮濕（例如近山、近海），建議選購每日
抽濕量較大嘅型號，抽濕速度會相對較快。千祈唔好喺潮濕嘅環境使用
抽濕量低嘅型號，除咗會影響抽濕效果，仲會令抽濕機內部嘅壓縮機受
到好大負荷，好易壞機㗎！ 

過濾器成本 
選購二合一空氣淨化抽濕機嗰陣，記得過濾器係需要定期清潔同更換
嘅，買家要同時考慮埋日後更換過濾器嘅成本呀。  

客戶類別 獎賞 

持有富邦銀行信用卡之客戶 

並未持有富邦銀行信用卡之客戶

25,000信用卡積分 

HK$25現金回贈 

成功自動轉賬
交易次數

獎賞 

1次

2次或以上
(累計)

• 持有富邦銀行信用卡之客戶：10,000 信用卡積分 
• 並未持有富邦銀行信用卡之客戶：HK$10現金回贈 

• 持有富邦銀行信用卡之客戶：25,000信用卡積分
• 並未持有富邦銀行信用卡之客戶：HK$25現金回贈

申請銀行自動轉賬交電費，著數多多，等中電ePay仔話你知啦！

由即日起至8月31日，中電客戶只要首次以富邦銀行戶口成功就中電電費設
立銀行自動轉賬，即可參加活動，獲得以下獎賞：  

另外喺2026年12月31日前成功以自動轉賬支付中電賬單，可享加碼獎賞！

合資格客戶喺整個推廣期內最多可獲50,000富邦銀行信用卡積分*！
 
簡單3步，就可以完成自動轉賬申請#：  
1.喺中電App或網頁登入中電One賬戶  
2.撳「個人檔案」 
3.撳「網上自動轉賬申請」，並填寫表格，完成後遞交。  

* 本推廣活動設有名額限制，並以直接付款授權成功生效之先後次序計算，額滿即止。 
# 由於自動轉賬服務申請程序需時4-6星期，客戶請預留時間待銀行處理相關申請。 

無論外地嘅電壓係咪同香港一樣都係220V，但只要當地使用嘅
插頭同香港嘅英國制式三腳插頭唔同,就需要更換插頭或加配轉
插使用。自行更換插頭或長期加配轉插使用，好容易有危險，
尤其係高耗電量嘅電器。 

唔少人好鍾意喺網上購買電器，但好多電器冇牌子或來歷不明，
除咗品質無保證之外，產品亦未必通過嚴謹嘅安全測試，所以唔
建議購買。  

大家想買電器，應該喺本地合資格嘅電器商或電器舖選購合適嘅
型號，一方面符合香港嘅安全規格，另一方面售後服務同維修保
養都更有保證，唔使搞到成日提心吊膽。

我喺香港以外地區買咗電器，要點做先轉到嚟香港用呢？


